
ਨਾਂ ਖੁਲ੍ਹੀ ਡੁਲ਼੍ਹੀ ਮਿੱਤਰਾਚਾਰੀ,

ਨਾਂ ਪਹਿਲਾਂ ਵਾਲੀ ਨਜ਼ਦੀਕੀ ਸੀ,

ਨਾਂ ਕੀਤਾ ਕੋਈ ਸਲਾਹ ਮਸ਼ਵਰਾ

ਅੱਗੇ ਵਾਂਗੂੰ।

ਬਰੂਟਸ:-ਤੇਰਾ ਮਤਲਬ ਗਰਮਜੋਸ਼ੀ ਸਭ ਠੰਡੀ ਪੈ ਗੀ,

ਯਾਰੀ ਵਿੱਚ ਤਕੱਲੁਫ ਆਇਆ-।

ਲੂਸੀਲੀਅਸ!ਕਦੇ ਅਨੁਭਵ ਕੀਤੈ?-

ਯਾਰੀ ਘਟੇ ਤਾਂ ਆਏ ਬਨਾਵਟ,

ਨਿਰਾ ਉਚੇਚ ਰਹਿ ਜਾਂਦਾ,

ਮੱਲੋਮੱਲੀ ਦਾ ਪਿਆਰ ਮੁਹੱਬਤ

ਬੋਝ ਜਿਹਾ ਹੋ ਜਾਂਦਾ।

ਸਾਫ ਸਿੱਧੇ ਵਿਸ਼ਵਾਸ ਦੇ ਅੰਦਰ

ਲਾਈ ਬੁਝਾਈ ਕਦੇ ਨਾ ਹੁੰਦੀ:

ਹੌਲੇ ਬੰਦੇ ਵੀ ਘੋੜਿਆਂ ਵਾਂਗੂੰ,

ਪਹਿਲਾਂ ਹੋਵਣ ਤੇਜ਼ ਤੱਰਾਰ,

ਮਾਰ ਫੱਰਾਟੇ ਜੋਸ਼ ਵਖਾਉਂਦੇ,

ਥਾਨੀਂ ਖੜੇ ਧੂੜ ਉਡਾਣ,

ਪਰ ਜਦ ਤਿੱਖੀ ਅੱਡੀ ਦਿਸਦੀ

ਫੂਕ ਸਰਕ ਸਭ ਜਾਂਦੀ,

ਮੌਕਾ ਪੈਣ ਤੇ ਸਿੱਟਣ ਧੌਣਾਂ,

ਮੰਝਧਾਰੇ ਬਹਿ ਜਾਂਦੇ;

ਸਾਰੀ ਗਰਮੀ ਹਵਾ ਹੋ ਜਾਂਦੀ।

--ਫੌਜ ਵੀ ਆਓਂਦੀ ਉਹਦੀ?

ਲੂਸੀਅਸ:-ਸਾਰਡੀਜ਼ ਵਿੱਚ ਪੜਾਅ ਕਰੂਗੀ

ਅੱਜ ਓਸਦੀ ਫੋਜ,

ਵੱਡਾ ਹਿੱਸਾ ਰਸਾਲੇ ਵਾਲਾ

ਨਾਲ ਕੈਸੀਅਸ ਆਇਐ।

-ਪ੍ਰਵੇਸ਼ ਕੈਸੀਅਸ ਦਾ ਫੌਜ ਨਾਲ-

ਬਰੂਟਸ:-ਸੁਣੋ, ਸੁਣੋ! ਪੁੰਹਚ ਗਿਆ ਹੈ ਉਹ।

ਨਾਲ ਨਮ੍ਰਤਾ ਅੱਗੇ ਵਧਕੇ

ਕਰੋ ਸੁਆਗਤ ਉਹਦਾ।

ਕੈਸੀਅਸ:-ਠਹਿਰੋ,- ਹੋ-! ਕੌਣ ਤੁਸੀਂ ਹੋਂ?

ਬਰੂਟਸ:-ਰੁਕ ਜੋ ਥਾਂਈਂ ਹੋ-!

ਪਛਾਣ-ਸ਼ਬਦ ਹੈ ਕੀ ਤੁਹਾਡਾ?

